From: Jabatan Komunikasi Korporat

To: UUM - All Staff; UUM - All Students

Subject: SOL PERLUAS JARINGAN AKADEMIK DI KALIMANTAN SELATAN BUKA RUANG KOLABORASI DI TIGA UNIVERSITI DI KOTA BANJARMASIN
Date: Monday, 7 September, 2026 1:42:07 PM

Attachments: imaae002.onq

image003.nng

Jabatan Komunikasi Korporat
CORPORATE COMMUNICATION DEPARTMENT Lalbere
1984-2026

Universiti Utara Malaysia MTODAY (Wy.

UNIVERSITI PENGURUSAN TERKEMUKA | THE EMINENT MANAGEMENT UNIVERSITY

7 SEPTEMBER 2026 / 25 RABIULAWAL 1448H

Berita oleh : Prof. Madya Dr. Nor Anita Abdullah
Gambar oleh: Jurugambar ULM, UNISKA dan STIH

SOL PERLUAS JARINGAN AKADEMIK DI KALIMANTAN SELATAN BUKA RUANG KOLABORASI DI TIGA UNIVERSITI DI KOTA BANJARMASIN

&

W " ,L'._‘.u..‘;_.;..
K ’:‘,‘":"x‘;*:
0

vl o

UUM ONLINE: Banjarmasin, 26 Ogos 2026 — Selepas megadakan kunjung hormat akademik di Kalimantan Tengah, Pusat Pengajian Undang-Undang (SOL), Universiti
Utara Malaysia (UUM) mengambil peluang memperluaskan dan memperkukuh jaringan akademik antarabangsa melangkau provinsi sehingga ke Kalimantan Selatan
melalui kunjungan ke tiga institusi pengajian tinggi di Banjarmasin, Indonesia, iaitu Universitas Lambung Mangkurat (ULM), Universitas Islam Kalimantan Muhammad
Arsyad Al Banjari (UNISKA) dan Sekolah Tinggi lImu Hukum (STIH) Sultan Adam.

Kunjungan SOL diketuai oleh Prof. Dr. Harlida Abdul Wahab, Dekan Sekolah Undang-Undang UUM, bersama Prof. Madya Dr. Nor Anita Abdullah, Timbalan Dekan
(Akademik dan Antarabangsa). Kunjungan ini merupakan sebahagian daripada usaha SOL UUM untuk memperluas hubungan akademik dan meneroka peluang
kerjasama baharu dalam bidang pendidikan, penyelidikan, penerbitan dan mobiliti akademik melibatkan beberapa universiti yang mempunyai Fakulti Undang-undang di
sekitar Banjarmasin.

Di Banjarmasin, SOL memulakan kunjungan ke Universitas Lambung Mangkurat (ULM) memberi peluang kepada delegasi SOL UUM untuk bertemu dan mengadakan
perbincangan bersama pihak pengurusan serta warga akademik Fakultas Hukum ULM. Dekan Fakultas Hukum, Dr. Hjh. Erlina, Wakil Dekan Akademik, Dr. Saprudin
serta beberapa pensyarah lain turut menyambut kedatangan wakil SOL.

Perbincangan memberi tumpuan kepada peluang kerjasama dalam bidang akademik, penyelidikan dan penerbitan, di samping meneroka potensi pelaksanaan program


mailto:ukkuum@uum.edu.my
mailto:uumnet@uum.edu.my
mailto:studentnet@uum.edu.my

~Mu Jabatan Komunikasi Korporat
JIU

CORPORATE COMMUNICATION DEPARTMENT s
Bz

U Universiti Utara Malaysia _ [——

UNIVERSITI PENGURUSAN TERKEMUKA | THE EMINENT MANAGEMENT





UUM OFFICIAL

Kisum @uum.edu.my 3039 30401 304





mobiliti pelajar dan pensyarah antara kedua-dua institusi.

Kunjungan ini turut membuka ruang kepada kedua-dua pihak untuk berkongsi pengalaman dan pandangan mengenai perkembangan pendidikan undang-undang serta
amalan terbaik dalam pembangunan akademik.

SOL turut mengadakan kunjungan ke Sekolah Tinggi llmu Hukum Sultan Adam (STIH-SA) pula memberi peluang kepada SOL UUM untuk mengenali dengan lebih dekat
perkembangan pendidikan undang-undang di institusi tersebut. Wakil SOL disambut baik oleh Prof. Dr. H.M Hadin Muhjad, selaku Ketua Yayasan Pendidikan Tinggi
STIH-SA bersama-sama dengan wakil-wakil pengurusan peringkat Sarjana Muda dan Sarjana serta beberapa pensyarah.

Kedua-dua pihak turut mengadakan perbincangan mengenai potensi kerjasama dalam bidang akademik, penyelidikan dan perkongsian kepakaran, termasuk peluang
penganjuran program ilmiah secara bersama.

Program mobiliti pelajar dan staf akademik turut dikenal pasti sebagai antara bentuk kerjasama yang boleh diterokai bagi memperkukuh hubungan antara kedua-dua
institusi pada masa hadapan.

Kemudiannya, SOL mengadakan kunjungan akademik ke Universitas Islam Kalimantan Muhammad Arsyad Al Banjari (UNISKA) bagi memperkenalkan UUM dan
meneroka peluang kerjasama akademik antara kedua-dua institusi. Dekan Fakultas Hukum, Dr. Afif Khalid dan wakil-wakil dekan menyambut baik kunjungan SOL yang
turut hadir bersama dengan Pegawai Pejabat Antarabangsa UNISKA, Puan Ratna.

Dalam sesi perbincangan tersebut, kedua-dua pihak bertukar pandangan mengenai peluang kerjasama yang boleh dilaksanakan, termasuk program mobiliti pelajar dan
pensyarah, penyelidikan bersama, perkongsian kepakaran serta penganjuran seminar dan program akademik.

Menariknya, pihak Fakultas Hukum UNISKA turut menyatakan hasrat untuk menjemput wakil daripada SOL UUM bagi menyampaikan syarahan kepada mahasiswa
sempena program minggu suai kenal pelajar baharu UNISKA yang dijadualkan berlangsung pada bulan September ini. Jemputan tersebut dilihat sebagai satu langkah
awal yang positif dalam memperkukuh hubungan akademik antara kedua-dua institusi.

Kunjungan ini diharap dapat menjadi asas kepada pembentukan hubungan yang lebih erat antara SOL UUM dan UNISKA serta membuka ruang kepada pelaksanaan
program kerjasama yang memberi manfaat kepada warga akademik dan mahasiswa kedua-dua institusi.

Kunjungan ke tiga institusi pengajian tinggi di Banjarmasin ini memperlihatkan komitmen SOL UUM untuk terus memperluas jaringan akademik dan antarabangsa di
peringkat serantau. Selain mengadakan kunjungan hormat, delegasi SOL turut mengambil peluang untuk memperkenalkan program-program akademik yang ditawarkan
oleh UUM, khususnya program dalam bidang undang-undang serta peluang pengajian di peringkat pascasiswazah. Setiap pertemuan antara tiga-tiga universiti ini
merupakan pertemuan pertama dalam memperluaskan jaringan koloborasi akademik serantau.

Pelaksanaan program mobiliti, kolaborasi penyelidikan, penerbitan bersama dan perkongsian kepakaran dilihat sebagai antara langkah strategik untuk membina
kerjasama yang lebih tersusun dan berterusan.

Dr. Harlida menyatakan harapan agar kunjungan ini diharapkan dapat membuka lebih banyak peluang kepada mahasiswa dan pensyarah daripada kedua-dua negara
untuk berinteraksi dan bekerjasama, sekali gus memperkukuh hubungan akademik antara UUM dan institusi pengajian tinggi di Indonesia terutamanya di sekitar
Kalimantan Selatan.

